Os gobernos buscan consenso para a declaración final do foro mundial de kioto, que se clausura hoxe

A Unesco crea unha axencia mundial que mediará nas “guerras” da auga

Un informe fixa os retos da ONU para o desenrolo hídrico mundial

Axencias / Kioto

Unha nova axencia mundial será a encargada de evitar posibles guerras polos recursos hidrolóxicos, segundo anunciou a ONU no terceiro Foro Mundial da Auga, que se celebrou durante toda esta semana en Kioto.

A Axencia para a Cooperación da Auga terá as súas bases nos cuarteis xerais da UNESCO en París e mediará nos conflictos entre países que comparten a mesma cunca hdrolóxica. Dezasete destas rexións foron identificadas pola Nacións Unidas como orixe de posibles disputas internacionais durante a próxima década.. Así a construcción de encoros e os desvíos de cursos fluviais planeados alterarán o fluxo da auga a través de fronteiras internacionais, tanto na Asia Meridional (cunca do Ganxes-Brahmaputra) como na América do Sur (río da Plata).

A violencia internacional como consecuencia directa da disputas hidrolóxicas parece descartada, cando países inimigos como a India ou Pakistán chegaron a acordos para compartir a auga, que é tamén o único aspecto da paz árabe-israelí con certo éxito. A preocupación vén máis de que as tensións sociais que se xeneren, debido á competencia pola auga, poidan provocar inestabilidade en zonas de Oriente Medio.
CIFRAS

Porcentaxe da poboación mundial sen acceso á auga potable

20%

Do total de 6.000 millóns de persoas, 200 millóns contraen enfermidades como o cólera por beber auga contaminada. 2,2 millóns morren cada ano.

Número de grandes ríos compartidos entre varios países

250
Os cursos fluviais que cruzan fronteiras proveen de auga ao 40% da poboación da poboación mundial, e algúns son fonte de conflictos internacionais.

Porcentaxe da auga que é demasiado salgada para ser consumida

97,5%
Da auga potable que queda, só o 0,26% é accesible. O esto está conxelada nos polos ou sumerxida a gran profundidade.







